საცხოვრისის პოლიტიკა სლოვაკეთის რესპუბლიკაში
(მდგომარეობის მიმოხილვა საბინაო პოლიტიკის კონტექსტში + 
საცხოვრისის განვითარების სახელმწიფო ფონდის წესდება)

წინასიტყვაობა
წინამდებარე დოკუმენტი წარმოადგენს სლოვაკეთის რესპუბლიკის მიღებული საცხოვრისის პოლიტიკის მიმოხილვას. შინაარსი და თემატიკა შევარჩიე ისე, რომ ის მეტ-ნაკლებად ეხმიანებოდეს საქართველო საცხოვრისის პოლიტიკისა და სტრატეგიის დოკუმენტის შედგენის საჭიროებებს. ამ მიზნით, სრულად მომყავს საცხოვრისის სფეროში სლოვაკეთის რესპუბლიკის მთავარი უწყების - საცხოვრისის განვითარების სახელმწიფო ფონდის წესდების ქართული თარგმანი (იხ. დანართი 1). 
საქართველოსთან ეკონომიკურ-გეოგრაფიული შედარებისათვის, დღეისათვის სლოვაკეთის  მოსახლეობის რაოდენობა 5 მლნ-ზე მეტია, ტერიტორიის ფართობი კი - 49 ათასი კვ.კმ-ია. ერთ სულ მოსახლეზე მშპ შეადგენს 25,000 აშშ დოლარზე მეტს. ზოგადი მონაცემებით (მშპ-ის გარდა) სლოვაკეთი და მისი საბინაო სისტემა რელევანტური ნიმუშია საქართველოსათვის.  
დოკუმენტში მოცემული ტექსტი ძირითადად გამოქვეყნებულ წყაროებს (აკადემიურს, ანგარიშებს - იხილეთ მითითებები სქოლიოში) ეყრდნობა და მასში მცირეა ჩემი ინტერპრეტაცია. ჩემი მხრიდან მცირე ჩანართები და კომენტარები წარმოდგენილია დახრილი ფონტით.
ამ დოკუმენტში ტერმინებს „საცხოვრისი“, „საცხოვრებელი“ და „საბინაო“ აქვთ იდენტური მნიშვნელობა. 

შესავალი: საცხოვრისის პოლიტიკის (თეორიული) ტიპები ევროპაში
საცხოვრისის პოლიტიკა ევროპაში განსხვავდება ქვეყნების მიხედვით; ე.წ. „გამყოფი ხაზი“ ჩრდილო და სამხრეთ ევროპას შორის გადის. ევროკავშირის ჩრდილოეთის ქვეყნები (დანია, გერმანია) ხასიათდებიან საცხოვრისის პოლიტიკაში სახელმწიფოს კომპლექსური, აქტიური ჩარევის ხანგრძლივი ტრადიციით. თავის მხრივ, სამხრეთ ევროპის სახელმწიფოების (პორტუგალია, საბერძნეთი) საბინაო პოლიტიკაში სახელმწიფო ჩარევის ხარისხი ბევრად ნაკლებია.  
საცხოვრისის ბაზარზე სახელმწიფო ჩარევის მასშტაბებისა და დიაპაზონის მიხედვით საბინაო პოლიტიკის ორი ძირითად ტიპს გამოყოფენ[footnoteRef:1]: პირველია ე.წ. დამატებითი/დამხმარე, რომელიც ხასიათდება საცხოვრისის დაქვემდებარებით საბაზრო მექანიზმებზე, სახელმწიფოს ძალისხმევა კი ძირითადად ორიენტირებულია პერსონალურ / ინდივიდუალურ დახმარებაზე დაბალი შემოსავლისა და  საფრთხის ქვეშ მყოფი სხვა ჯგუფების წარმომადგენლებისათვის (მაგალითია დიდი ბრიტანეთი). მეორე ტიპია კომპლექსური,  რომელიც ხასიათდება საკმაოდ ვრცელი სახელმწიფოებრივი ჩარევებით საბინაო ბაზარზე და ორიენტირებულია საზოგადოების მეტნაკლებად  ყველა ფენაზე (მაგ. გერმანია, საფრანგეთი, ნიდერლანდები). [1:  იხ. წყაროები: Heidenheimer AJ, Heclo H, Adams CT. Comparative Public Policy of Social Choice in American, Europe and Japan. New York: St. Martin’s Press; l990 
Balchin P, editor. Housing Policy in Europe. London and New York: Routledge; 1996 ] 

დღესდღეობით, ევროკავშირის ქვეყნების მისწრაფება „კეთილდღეობის სახელმწიფოს“ შექმნის მიმართულებით, საცხოვრისის რეჟიმებზეც აისახება და მათი კლასიკური ტიპოლოგიის საშუალებას იძლევა. ამ თვალსაზრისით საბინაო პოლიტიკის ოთხი ძირითადი თეორიული ტიპის გამოიყოფა[footnoteRef:2].  [2:  იხ. Donner C. Housing Policies in the European Union–Theory and Practice. Vienna: Christian Donner; 2000] 

საბინაო პოლიტიკის პირველი ტიპი გამომდინარეობს სოციალ-დემოკრატიული კეთილდღეობის სახელმწიფოსაგან, რომელიც ადამიანს არ განიხილავს, როგორც მხოლოდ მუშახელს/საწარმოო ძალას და ემყარება მოქალაქეობის პრინციპს, ადამიანის  შესაბამისი უფლებებით და სწორედ ასეთ მიდგომას მიმართავს მოსახლეობისათვის სოციალური მომსახურების მიწოდებისას. საბინაო პოლიტიკის თვალსაზრისით, ეს არის რეჟიმი, რომელიც მხარს უჭერს ყველა მოქალაქის ერთნაირ ხელმისაწვდომობას საცხოვრისზე. შესაბამისად, სახელმწიფო აქტიურად ერევა საბინაო ბაზარში და უპირატესობას ანიჭებს ბინების დაქირავებას და კოოპერატიულ საცხოვრებელს. ეკონომიკური თვალსაზრისით, ეს არაეფექტური მოდელია და გრძელვადიან პერიოდში არ არის მდგრადი[footnoteRef:3]. ამ მიდგომის ძირითადად ჩრდილოეთის (სკანდინავიის) სახელმწიფოები იყენებენ.  [3:  Spirkova Daniela. Housing Policy in the Slovak Republic. IntechOpen, 2018] 

მეორე ტიპის  საბინაო პოლიტიკა გამომდინარეობს სოციალური სახელმწიფოს ე.წ. კორპორატიული მოდელისაგან, რომელიც ორიენტირებულია ადამიანის საქმიანობასა და შედეგზე. ასეთი სახელმწიფოს სოციალური პოლიტიკა ძირითადად ემყარება შრომის ბაზარზე ინდივიდის სამუშაო საქმიანობას და აქცენტს აკეთებს საზოგადოების ტრადიციულ სოციალურ დიფერენციაციაზე.  კეთილდღეობის სახელმწიფოს ამ ტიპის საბინაო პოლიტიკისთვის დამახასიათებელია დაყრდნობა საბაზრო მექანიზმებზე, თუმცა სახელმწიფო ჩარევა საბინაო ბაზარზე ასევე საკმაოდ აქტიურია და ფოკუსირებულია საცხოვრებლის ყველა ფორმაზე. გერმანია, ავსტრია, საფრანგეთი და ნიდერლანდები ამ ტიპის საბინაო პოლიტიკის წარმომადგენლები არიან. ამ მოდელს უახლოვდებიან სლოვაკეთის და ჩეხეთის რესპუბლიკებიც. 
საბინაო პოლიტიკის მესამე ტიპი  გამომდინარეობს საზოგადოებრივი და სოციალური მოწყობის ლიბერალური პრინციპიდან. სახელმწიფოს მიდგომაა, მიაწოდოს დახმარება მხოლოდ მათ, ვისაც ეს უკიდურესად სჭირდება, რადგან ასეთ პირებს არ შეუძლიათ თავად გადაწყვიტონ საკუთარი რთული მდგომარეობა. საცხოვრებლის სფეროში სახელმწიფო დახმარება ორიენტირებულია მხოლოდ დაბალშემოსავლიან და მოწყვლად ჯგუფებზე. საცხოვრებლის დაფინანსება ხდება კერძო წყაროების საშუალებით, ხოლო სახელმწიფოს მონაწილეობა მხოლოდ ნაწილობრივია. ასეთი ქვეყნების მაგალითი ევროპაში ინგლისი და ირლანდიაა. 
საბინაო პოლიტიკის მეოთხე ტიპი გამომდინარეობს ე.წ. რუდიმენტული კეთილდღეობის სახელმწიფოდან, რომელშიც სოციალური პოლიტიკა, ამ სიტყვის ფართო გაგებით, სუსტად და უსისტემოდაა განვითარებული. ამიტომ, სახელმწოფო თავის მოქალაქეებს მხოლოდ „სამაშველო“ სოციალურ ქსელს სთავაზობს. ასეთი მიდგომა საბინაო პოლიტიკაში, როგორც წესი, ნიშნავს იმას, რომ საცხოვრისზე ზრუნვა თავად მოქალაქის პასუხისმგებლობაა და სახელმწიფო მხოლოდ მინიმალურადაა ჩართული. ამის მაგალითებია ნაკლებ ურბანიზებული და აგრარული ქვეყნები, მაგალითად პორტუგალია ან საბერძნეთი. ვფიქრობ, ჯერ-ჯერობით საქართველოც ასეთ ქვეყნებს შორის უნდა მოვიაზროთ.

საცხოვრისის პოლიტიკის მთავარი საკითხები სლოვაკეთის რესპუბლიკაში
ინსტიტუციები და ეკონომიკური ინსტრუმენტები საცხოვრებლის დასახმარებლად. 
სლოვაკეთში საცხოვრებლის ამჟამინდელი მდგომარეობა რთული ისტორიული განვითარების შედეგია. 1989 წლამდე საბინაო მშენებლობის მთელი სისტემა ეროვნული გეგმიური ეკონომიკის ნაწილი იყო და სახელმწიფოს მიერ ხორციელდებოდა, 1990 წლიდან კი საცხოვრისის დაფინანსებაზე პასუხისმგებლობა მოქალაქეებზე გადავიდა.
ამასთან ერთად, საბინაო სექტორში მეტ-ნაკლები კონტროლის განსახორციელებლად, სლოვაკეთის რესპუბლიკაში განხორციელდა საბინაო დახმარების „ხელსაწყოების“/საშუალებების სისტემის შემოღება, რაც ითვალისწინებს დახმარებას უშუალო ან არაპირდაპირი ფორმით.
პირდაპირი სახელმწიფო მხარდაჭერა  გულისხმობს შესაბამისი კანონებისა და დებულებების შესაბამისად, შემდეგ ღონისძიებებს:
. სუბსიდირებას საიჯარო ბინების შესაძენად, მრავალბინიან კორპუსებში ტექნიკური საშუალებების შესასყიდად და სისტემური დეფექტების აღმოსაფხვრელად.
• პრემიალური სესხები საიჯარო საცხოვრებლის შესყიდვაზე და საბინაო ფონდის განახლებისთვის.
• სუბსიდიები ალტერნატიული საიჯარო ბინების შეძენაზე, ტექნიკური საშუალებებისა და სამშენებლო ნაკვეთების შესყიდვაზე. 
სახელმწიფოს არაპირდაპირი  მხარდაჭერა შემდეგ ქმედებებში გამოიხატება:
• სახელმწიფო საცხოვრებლის განვითარების ფონდის (შემდგომში SFRB) მიერ გაცემული სესხით ბინის მშენებლობის შემთხვევაში მრავალბინიან კორპუსში, ბინის განახლებისათვის საბანკო გარანტიის გაცემა.
• სახელმწიფო სუბსიდია ახალგაზრდებისთვის, რომლის ოდენობასაც სახელმწიფო ყოველწლიურად განსაზღვრავს სახელმწიფო ბიუჯეტის შესახებ აქტის შესაბამისად.
• სახელმწიფო პრემია მშენებლობის დანაზოგებზე [მე კარგად არ მესმის, რას შეიძლება ნიშნავდეს - ი.ს.], რომლის ოდენობა განისაზღვრება ავტომატურად, სპეციალური ფორმულის შესაბამისად (ფინანსთა სამინისტროს სამშენებლო დანაზოგების აქტის/დებულების შესაბამისად).
ნახ. 1. საცხოვრისის სექტორის დაფინანსების წყაროები სლოვაკეთის რესპუბლიკაში
წყარო: Spirkova Daniela. Housing Policy in the Slovak Republic. IntechOpen, 2018, გვ. 6

შრომის, სოციალურ საქმეთა და ოჯახის სამინისტრო
ფინანსთა სამინისტრო
სახ. საცხოვრისის განვითარების ფონდი
ტრანსპორტის და მშენებლობის სამინისტრო
საჯარო რესურსები




დაფინანსების თვალსაზრისით განსაკუთრებული კატეგორიაა საიჯარო ბინები, რომლებიც განსაზღვრულია სოციალური საცხოვრებლისთვის და წარმოადგენს საზოგადოებრივი წყაროებით შეძენილ ბინებს. ისინი განკუთვნილია ფიზიკური პირებისათვის, რომლებიც ვერ ახერხებენ საკუთარი ძალისხმევით საცხოვრებლის შეძენას. ასეთი ბინების მიღების პრეტენდენტებმა უნდა შეასრულონ ის პირობები, რაც განსაზღვრულია საცხოვრებელი სახლებისა და სოციალური საცხოვრისის განვითარების სუბსიდიების შესახებ კანონში #443/2010. სოციალური საცხოვრებლის მხარდაჭერისთვის სახელმწიფო წყაროები ძირითადად შეიძლება იყოს:
• სუბსიდიები საცხოვრებლის შესყიდვაზე,
• ხელსაყრელი სესხები საცხოვრებლის შესყიდვაზე,
• არადაბრუნებადი შენატანები [ვფიქრობ გრანტებზეა საუბარი -ი.ს.], რომლებიც ამცირებენ საცხოვრებლის ფასს/ღირებულებას,
• არადაბრუნებადი შენატანები შენობის ფუნქციონირებისთვის/ექსპლუატაციისათვის, რომელშიც განლაგებულია სოციალური საცხოვრებელი.
საბინაო კრედიტები. მნიშვნელოვანი ფაქტორი, რომელიც აშკარად უწყობს ხელს სლოვაკეთის უძრავი ქონების ბაზრის დინამიზაციას, არის საკრედიტო წყაროების ხელმისაწვდომობა და დაბალი საპროცენტო განაკვეთი. სწორედ საცხოვრებლისთვის აღებული კრედიტები შეადგენს გრძელვადიან პერიოდში შინამეურნეობების მიერ აღებული კრედიტების მთლიანი მოცულობის უდიდეს ნაწილს. ამავე დროს, საცხოვრებლისთვის ახალი კრედიტების პრიორიტეტული მიზანი არ არის მხოლოდ ახალი უძრავი ქონების შეძენა, არამედ არსებული საცხოვრებელი კორპუსების განახლება და მოდერნიზაცია, იზოლაციის ჩათვლით [როგორც ჩანს ნაგულიხმევია ენერგოეფექტურობის კონტექსტი - ი.ს.], აგრეთვე ძველი და არახელსაყრელი კრედიტების რეფინანსირება. 
საგადასახადო პოლიტიკა. გადასახადები და სუბსიდიები ურთიერთდაკავშირებულია ერთმანეთთან და შეიძლება გამოიწვიოს საცხოვრებელზე მოთხოვნის სტიმულირება. განვითარებული ქვეყნები საცხოვრებელსა და უძრავი ქონებას განიხილავენ შემოსავლის მნიშვნელოვან წყაროდ სახელმწიფო ბიუჯეტისთვის (განსაკუთრებით უძრავი ქონების გადასახადი), რაც ასევე არის ერთ-ერთი მიზეზი იმისა, თუ რატომ უჭერენ მხარს საცხოვრებლის განვითარებას/მშენებლობას. გადასახადებზე შეღავათების დაწესება მიღებული საერთაშორისო პრაქტიკაა, რადგან ის ხელს უწყობს კერძო სექტორის მონაწილეობას საბინაო მშენებლობის განვითარებაში, რითაც ის ცვლის უშუალო სახელმწიფო ჩარევას. საგადასახადო შეღავათების დაწესება უფრო მარტივია სუბსიდირების პროცესისათვის, იმიტომ, რომ აღარაა საჭირო ახალი ინსტიტუტების შექმნა, რადგან საგადასახადო ოფისები უკვე არსებობს. სლოვაკეთში, საგადასახადო შეღავათების კუთხით, ხდება ქონების გაყიდვის გადასახადისგან განთავისუფლება 5 წლის შემდეგ შეძენის დღიდან ან კომერციული ქონებიდან მისი ამოღებიდან. ამავე დროს, უნდა აღინიშნოს, რომ 2005 წლის საგადასახადო რეფორმამ ძლიერ შეზღუდა საგადასახადო შეღავათები, სახელმწიფო ბიუჯეტის შემცირების თავიდან აცილების მიზნით, რაც (უარყოფითად) დაეტყო საბინაო პოლიტიკაში საგადასახადო შეღავათების ეფექტიან იარაღად გამოყენების პრაქტიკასაც.
საზოგადოებრივი საიჯარო საცხოვრისი. სლოვაკეთში  მაღალია ბინის  საიჯარო ქირა/განაკვეთი. შესაბამისად, აქ ქირაობის წილი მნიშვნელოვნად დაბალია, ვიდრე ევროკავშირის სხვა ქვეყნებში. სლოვაკეთში საიჯარო  ბინების იყოფა ორ ჯგუფად: (1) 2000 წლამდე აშენებული ბინები, რომლებიც თავდაპირველად იყო სახელმწიფო გაქირავებაში და 1990-იან წლებში ისინი გადავიდა ქალაქებისა და სოფლების საკუთრებაში. (2) ბინები, რომელთა მშენებლობა 2000 წლიდან დაიწყო სოფლებში და ქალაქებში და დაფინანსდა საბინაო განვითარების პროგრამით. ამ ბინებმა უნდა შეინარჩუნონ საიჯარო ხასიათი მინიმუმ 30 წლის განმავლობაში და მათი მობინადრეები შეიძლება იყვნენ ოჯახები, რომლებსაც აქვთ გარკვეულ ფიქსირებულ ნორმაზე დაბალი შემოსავალი, რაც არ უნდა აღემატებოდეს ცხოვრების საარსებო მინიმუმის სამმაგ ოდენობას. ამავე დროს განმცხადებელი არ შეიძლება იყოს რაიმე უძრავი ქონების მფლობელი.
 საიჯარო ბინების სიმცირის მთავარი არგუმენტებია:
• 1990-იანი წლებიდან ბინების მასობრივი პრივატიზაცია. [ზოგჯერ „არამიზანშეწონილ პრივატიზაციას“ უწოდებენ - ი.ს.]. • 
• ევროპის ზოგ განვითარებულ ქვეყანაში საიჯარო საცხოვრისი საზოგადოების ყველა ფენისთვისაა და არა მხოლოდ საზოგადოების დაბალი სტანდარტის ჯგუფებისათვის. სლოვაკეთში განსხვავებული სიტუაციაა და საიჯარო საცხოვრისი აღიქმება, როგორც ”სოციალური საცხოვრებელი” მოწყვლადი მოსახლეობის ფენისათვის. [სოციალური სტატუსის ფენომენი - ი.ს.].
• მოსახლეობის უმეტესობა საცხოვრებლის საკითხს ძირითადად ბინის საკუთრებაში შეძენით წყვეტს, მიუხედავად იმისა, რომ ეს მრავალი წლის განმავლობაში მძიმე იპოთეკურ ტვირთს უქმნის ოჯახებს.
სლოვაკეთში მუნიციპალური საიჯარო საცხოვრებლის დაფინანსების წყაროები. ამჟამად არსებობს სახელმწიფოს მიერ მხარდაჭერილი მხოლოდ ერთი ტიპის საიჯარო საცხოვრებელი, რომელიც სოციალურად დაუცველი ფენებისთვისაა განკუთვნილი. ასეთი საიჯარო საცხოვრისისთვის ძირითადად გამოიყენება (და გაცილებით ხელსაყრელია): სუბსიდიები ბინის იჯარისათვის, სუბსიდიები ტექნიკური ინფრასტრუქტურის მშენებლობისთვის და სახელმწიფო საბინაო განვითარების ფონდიდან მიღებული სესხები. დაფინანსების სხვა შესაძლებლობებია: ქალაქებისა და სოფლების საკუთარი რესურსი და კომერციული სესხები. დაფინანსების რესურსების ხელმისაწვდომობა მუნიციპალიტეტებისათვის შემოიფარგლება უფრო მაღალი საპროცენტო განაკვეთებით და კომერციული სესხების ხარჯვის შემზღუდავი ფინანსური რეგულირებით. 
სუბსიდირებისა და სესხის პოლიტიკა საიჯარო საცხოვრებელში. სახელმწიფო დაფინანსების წყაროებს, რომლებიც ამჟამად გათვალისწინებულია საიჯარო ბინების მშენებლობის განვითარებისთვის, აქვს ორი ფორმა - სუბსიდიები და "იაფი" სესხი საცხოვრებლის განვითარების სახელმწიფო ფონდისგან. უნდა აღინიშნოს, რომ ეკონომიკური თეორიის თვალსაზრისით, პირდაპირი სუბსიდიები განიხილება, როგორც ერთ-ერთი ყველაზე ნაკლებად ეფექტიანი საბინაო პოლიტიკა და, შესაბამისად, უნდა იქნას გამოყენებული მხოლოდ იმ შემთხვევაში, როდესაც ბაზარი ვერ შეძლებს გარკვეული ჯგუფების საჭიროებების უზრუნველყოფას საბინაო მშენებლობით ან საცხოვრისის რეკონსტრუქციით. ეს სერიოზული პრობლემების წყაროა. სუბსიდირება ხდება ბინის ქირაობისა და ტექნიკური ინფრასტრუქტურის მშენებლობისათვის. კანონმდებლობის თანახმად, განმცხადებლები შეიძლება იყვნენ მხოლოდ მუნიციპალიტეტები. სახელმწიფო სესხები გაიცემა საბინაო განვითარების სახელმწიფო ფონდის მიერ და ითვლება იაფ სესხად, რადგან საპროცენტო განაკვეთი არის 1.0%,  40 წლის განმავლობაში დაფარვით, ხოლო საცხოვრებელი სახლისთვის სესხის მაქსიმალური თანხაა 60,000 ევრო. 
საბინაო პოლიტიკის მნიშვნელოვანი საკითხები, რომლებიც ზემოთ განვიხილეთ, გვიჩვენებს, რომ  სლოვაკეთში საცხოვრისის სფეროში არის ხელშემწყობი ინსტიტუციური გარემო, საკმაოდ ეფექტიანი ეკონომიკური ინსტრუმენტებით (განსაკუთრებით საკრედიტო და საგადასახადო პოლიტიკა), აგრეთვე ხელშემწყობია ორგანიზაციების დაფუძნება საბინაო ბაზარზე. ამავე დროს, თვალსაჩინოა, რომ კერძო საკუთრებაში არსებული საცხოვრებლის მხარდაჭერა იწვევს გარკვეულ დისბალანსს/დარღვევებს უძრავი ქონების ბაზარზე. საჭიროა არსებული სიტუაციის დარეგულირება, რათა მომავალი გართულებები თავიდან იქნას აცილებული. საჭიროა ყურადღება გამახვილდეს საიჯარო საცხოვრებლის სფეროში სახელმწიფო დაფინანსების ადმინისტრირების სქემების გამარტივებაზე და ახალი ფინანსური მექანიზმების შემუშავებაზე, სლოვაკეთის რესპუბლიკაში საიჯარო საცხოვრისის სექტორის განვითარებისათვის.[footnoteRef:4] [4:  Spirkova, Daniela. 2018. Housing Policy in the Slovak Republic. IntechOpen, ] 

სლოვაკეთის რესპუბლიკის სტრატეგია უსახლკარობასთან ბრძოლაში[footnoteRef:5]   [5:  ამ ნაწილის მასალის წყაროა: Gerbery, Daniel (2019). ESPN Thematic Report on National strategies to fight homelessness and housing exclusion – Slovakia, European Social Policy Network (ESPN), Brussels: European Commission.] 

სლოვაკეთს არ აქვს ეროვნული სტრატეგია უსახლკარობის საკითხებზე. ტერმინები "უსახლკარობა" და "უსახლკარო" არ არის განსაზღვრული სლოვაკეთის საკანონმდებლო სისტემაში. მარგინალიზებული ბოშების/ციგნების (რომა მოსახლეობის) საცხოვრებელი პირობები რეგულირდება სლოვაკეთის რესპუბლიკის სტრატეგიით ბოშების/ციგნების ინტეგრაციის შესახებ 2020 წლამდე და მასთან დაკავშირებული სამოქმედო გეგმებით, რომელთა მიზანია შეამციროს უფსკრული უმრავლესობასა (ძირითად მოსახლეობასა) და მარგინალურ ბოშათა/ციგანთა თემების წევრებს შორის, საცხოვრებლის ხელმისაწვდომობის, საცხოვრებლის ხარისხისა და ძირითადი ინფრასტრუქტურის თვალსაზრისით. მიზანს ასევე წარმოადგენს საცხოვრებელი სეგრეგაციის შემცირება. 
2011 წლის მოსახლეობისა და საბინაო აღწერების მონაცემებით, სლოვაკეთში სულ 23,483 უსახლკარო ცხოვრობდა (მთლიანი მოსახლეობის 0.4%). ამასთან, ეს რიცხვი ეხება მხოლოდ „მეორეულ უსახლკარობას“, ე.ი. მხოლოდ გრძელვადიან, დროებით თავშესაფრებში ან მსგავს პირობებში მცხოვრებ პირებს. მონაცემთა ნაკლებობის გამო, უსახლკარობის ზომისა და შემადგენლობის ცვლილებები შეუძლებელია სწორად იქნას დადგენილი. მიუხედავად იმისა, რომ ეროვნულ დონეზე უსახლკარობის ინტეგრირებული, სტრატეგიული მიდგომა ჯერ კიდევ არ არსებობს, ადგილობრივ დონეზე არსებობს რამდენიმე კარგი მაგალითი. ორ რეგიონულ დედაქალაქს - ბრატისლავასა და ტრნავას - აქვთ საკუთარი სტრატეგიები უსახლკარობის საკითხებზე. ორივე შეიცავს ინოვაციური მიდგომების მაგალითებს. ისინი მოიცავენ მიდგომის - „საცხოვრებლის უპირველეს ყოვლისა“ - საპილოტე ტესტირებას, სოციალურ ინტეგრაციის პროექტების აქტიურ მხარდაჭერას და სოციალური კონსულტაციის ჯგუფების შექმნას. ინოვაციური მიმართულება ადგილობრივ დონეზე შეიძლება გამომდინარეობდეს იქიდან, რომ მუნიციპალიტეტები ხშირად უფრო მგრძნობიარენი არიან არასამთავრობო ორგანიზაციების იდეების მიმართ, ვიდრე ცენტრალური ხელისუფლების ორგანოები. რაც შეეხება ევროკავშირის დაფინანსებას, იგი გამოიყენება შეზღუდული ზომით, უსახლკარობაზე რეაგირების მიზნით. ევროპული სოციალური ფონდის (ESF) საოპერაციო პროგრამის „ეფექტური საჯარო ადმინისტრირება“ პროექტის  - „თქვენი სახლის გასაღები“ - ფარგლებში ხორციელდება სამუშაოები ორი არასამთავრობო ორგანიზაციის მონაწილეობით, რომლებიც არიან ბრატისლავაში უსახლკაროებისთვის მომსახურების უმთავრესი პროვაიდერები. ეროვნული პროექტის -„სოციალური მუშაობა ადგილებზე/მუნიციპალიტეტებში“, რომელიც ფინანსდება ოპერატიული პროგრამით „ადამიანური რესურსები“, 2017 წლიდან მოქმედებს და ასევე ხორციელდება უსახლკაროებთან მომუშავე არასამთავრობო ორგანიზაციების მიერ. ევროპული დახმარების ფონდმა  (FEAD) გამოყო 64,8 მილიონი ევრო  2014-2020 წლებისათვის, მიუსაფარი მოსახლეობის დაბინავების მიზნებისათვის. 
უსახლკაროებისთვის მიწოდებულ სოციალურ სერვისებს არეგულირებს კანონი სოციალური მომსახურების შესახებ. დომინანტურ როლს თამაშობენ ანტიკრიზისული ინტერვენციის სერვისები, რასაც თან ახლავს ე.წ. დამხმარე სერვისები. სოციალური მომსახურების გაწევა ხდება მუნიციპალიტეტების / ადგილობრივი თვითმმართველობების, თვითმმართველი რეგიონების ან არასახელმწიფო პროვაიდერების მიერ (მათ შორის, არამომგებიანი ორგანიზაციების, საქველმოქმედო ორგანიზაციებისა და სამოქალაქო საზოგადოების სხვა ორგანიზაციების მიერ). სერვისის მიმწოდებლებს შორის ფართოდ არიან წარმოდგენილი მუნიციპალიტეტების / ადგილობრივი ხელისუფლების მიერ შექმნილი ორგანიზაციები. 
სლოვაკეთში სოციალური საცხოვრისს რამდენიმე ნაკლოვანება აქვს, მათ შორისაა საიჯარო ბინების ნაკლებობა და დაბალი ხელმისაწვდომობა (იმისდა მიუხედავად, რომ შინამეურნეობის შემოსავლის მდგომარეობა წარმოადგენს ერთ-ერთ მთავარ კრიტერიუმს სოციალური საცხოვრებლის უფლებამოსილების განსაზღვრისას). სხვადასხვა ინტერვენციების კოორდინაცია უსახლკაროთა დასახმარებლად საკმაოდ სუსტია. არ ხდება საქმეთა წარმოება, რომელიც დააკავშირებდა სოციალურ მომსახურებას, ჯანმრთელობის დაცვას, საბინაო მომსახურებასა და სხვა ღონისძიებებს. კიდევ ერთი გამოწვევაა ჯანდაცვის შეზღუდული ხელმისაწვდომობა. მდგრადი გადაწყვეტილებების მიღებისას, დიდი პრობლემაა სოციალური საცხოვრისის მნიშვნელოვანი განუვითარებლობა. 2011 წლის მოსახლეობის და საბინაო მოსახლეობის აღწერის მონაცემები აჩვენებს, რომ სახელმწიფო საიჯარო საბინაო ფონდის წილი საერთო საბინაო ფონდში მხოლოდ 3% იყო. ევროკავშირის სტატისტიკის მიხედვით შემოსავლისა და ცხოვრების პირობების შესახებ (EU-SILC), 2017 წლის მონაცემებით, მოსახლეობის მხოლოდ 1.6% ცხოვრობს ისეთ საცხოვრებელ სახლებში/ბინებში, რომლებიც უფასოა ან სადაც შემცირებულია საიჯარო ქირა.
შეჯამების სახით შეიძლება ვთქვათ, რომ უსახლკარობის საკითხის პოლიტიკაში ვლინდება შემდეგი სისუსტეები / ხარვეზები: 
• უსახლკარობის ეროვნული სტრატეგიის არარსებობა; 
• უსახლკარობის შესახებ მონაცემების რეგულარული შეგროვების არარსებობა; 
• უსახლკაროთა სოციალური მომსახურების კოორდინაციის ნაკლებობა; 
• სახელმწიფო გაქირავების საცხოვრებლის დეფიციტი; და 
• უსახლკაროთა შეზღუდული დაშვება ჯანდაცვისა და საზოგადოებრივი სერვისებისთვის.
 შესაბამისად, აღმოფხვრის კუთხით შეიძლება დაისახოს შემდეგი პრიორიტეტები: 
• უსახლკარობის შესახებ მონაცემთა რეგულარული შეგროვების დაწყება; 
• შეიქმნას უწყებათაშორისი სამუშაო ჯგუფი, უსახლკარობის შესახებ ყოვლისმომცველი მიდგომის მოსამზადებლად; 
• სოციალური საცხოვრებლის უფრო ინკლუზიური და უფრო ღია სისტემის შექმნა; 
• შემოიღონ ახალი წახალისება მუნიციპალიტეტებისთვის, რომ გაიზარდოს მათი მოტივაცია სოციალური საცხოვრისის სექტორის განვითარებისა და სახელმწიფო დახმარების არსებული ინსტრუმენტების ეფექტიანი გამოყენების კუთხით; და 
• შექმნას პირობები ინოვაციური იდეების ექსპერიმენტული ტესტირებისთვის.


დანართი 1
საბინაო განვითარების სახელმწიფო ფონდის 
წესდება[footnoteRef:6] [6:  თარგმნილია ჩეხური და სლოვაკური ენების სპეციალისტის მაია ნაჭყებიას მიერ.] 

გაცემული „საბინაო განვითარების სახელმწიფო ფონდის შესახებ“ # 150/2013 კანონის კ.კრ მე–20 მუხლის პირველი აბზაცის თანახმად  

მუხლი I

შესავალი დებულებები

1.  საბინაო განვითარების სახელმწიფო ფონდის წესდება (შემდგომში მხოლოდ _ „წესდება“) კანონის და სხვა საყოველთაოდ სავალდებულო სამართლებრივი ინსტრუქციების საფუძველზე  ზუსტად განსაზღვრავს საბინაო განვითარების სახელმწიფო ფონდის (შემდგომში მხოლოდ „ფონდი“) საქმიანობის სფეროს და ამოცანებს, ადგენს საქმიანობის პრინციპებს  და ფონდის შინაგანი ორგანიზების პრინციპებს და მის კავშირს სლოვაკეთის რესპუბლიკის ტრანსპორტისა და მშენებლობის სამინისტროსთან (შემდგომში მხოლოდ _ „სამინისტრო“), განვითარების სახელმწიფო ფონდის საბჭოს (შემდგომში მხოლოდ _ „საბჭო“) მუშაობისა და საქმიანობის ჩათვლით.
1. წესდებაში მითითებული ფონდის საქმიანობის ამოცანები და პრინციპები არის სავალდებულო ფონდის საორგანიზაციო რეგლამენტის გამოსაცემად.


მუხლი II
მდგომარეობა და საქმიანობის სფერო
 
1. ფონდი არის იურიდიული პირი, რომელიც სამართლებრივ ურთიერთობებში მოქმედებს საკუთარი სახელით.
1. ფონდის მეშვეობით ფინანსდება სლოვაკეთის რესპუბლიკის მთავრობის მიერ დამტკიცებული სახელმწიფო საბინაო პოლიტიკის პრიორიტეტები საბინაო ფონდის გაფართოების და კეთილმოწყობისას.

1. ფონდის იურიდიული მისამართი/შტაბ–ბინა არის ბრატისლავა.

1. ფონდი წარმოადგენს საფინანსო ინსტიტუციას, რომელიც ემსახურება ფინანსური ინჟინერიის ინსტრუმენტების იმპლემენტაციას [ფინანსური მოწყობის ინსტრუმენტების დანერგვას - ი.ს.]. 

1. ფონდი არის დამსაქმებელი დასაქმებულთათვის, რომელნიც ასრულებენ სამუშაოებს საზოგადოებრივ ინტერესებში და სხვა შრომით ურთიერთობებში ფონდთან[footnoteRef:7]. [7:  კანონი # 552/2003 კ.კრ. „სამუშაოების შესრულების შესახებ საჯარო/საზოგადოებრივ ინტერესებში“ ბოლო მოსმენით, და კანონი #311/2001 კ. კრ. „შრომის კიდექსი’ ბოლო მოსმენით.
] 






მუხლი III
ფონდის მართვა

1. ფონდის მართვას ახორციელებს სამინისტრო თანახმად „საბინაო განვითარების სახელმწიფო ფონდის შესახებ“ # 150/2013 კ.კრ კანონის მე–2 მუხლისა (შემდგომში მხოლოდ _ „კანონი“).

                                              მუხლი IV
                                     ფონდის საქმიანობის სფერო

1. ფონდის საქმიანობის სფეროს და ამოცანებს არეგულირებს კანონი.

1. ფონდი ძირითადად:
1. ეწევა განაცხადებების აღრიცხვას ფონდისგან დახმარების გაწევის შესახებ;
1. აფასებს განაცხადების მართლზომიერებას;
1. გადაწყვეტილებას იღებს დახმარების გაწევის ან არგაწევის შესახებ და დებს ხელშეკრულებებს ფონდისგან (შემდგომში მხოლოდ _ „ხელშეკრულება“) დახმარების გაწევის თაობაზე;
1. აწარმოებს ფინანსური სახსრების ხარჯვის ევიდენციას /აღნუსხვას;
1. მთელი სახელშეკრულებო პერიოდის განმავლობაში ეწევა გაწეული დახმარების მართავას;
1. ფონდი ქმნის და განაგებს საინფორმაციო სისტემას, რომელიც შეიცავს ინფორმაციას განცხადებების, განმცხადებლების, კრედიტის უზრუნველყოფის მეთოდის და ხელშეკრულების თანახმად/მიხედვით გაწეული დახმარების შესახებ;
1. უზრუნველყოფს სახელმწიფო საბინაო პოლიტიკის პრიორიტეტების გადანაცვლებას საბინაო ფონდის გასაფართოებლად და კეთილმოსაწყობად შესაბამისი წლისთვის ფონდის ბიუჯეტის პროექტამდე;
1. შეიმუშავებს ფონდის ბიუჯეტის პროექტს, მასში ცვლილებებსა და დამატებებს საბიუჯეტო წლის განმავლობაში;
1. შეიმუშავებს ფონდის წლის დამაჯამებელ ბალანსს (closing account),
1. მოამზადებს ანგარიშს ფონდის ეკონომიკური საქმიანობის შესახებ, რომელსაც გამოაქვეყნებს ფონდის ვებგვერდზე;
1. თვალს ადევნებს ფინანსური საშუალებების მდგომარეობას ფონდის ანგარიშებზე სახელმწიფო ხაზინაში და მინდობილ ბანკში;
4. აკონტროლებს წინსვლის/მოქმედებათა განხორციელებას თანახმად კანონის მე–15 მუხლის მე–7–მე–14 ქვეპუნქტებისა;
m)  აკონტროლებს დახმარების გამოყენების მიზნებს და სახელშეკრულებო პირობების შესრულებას, რომლის მიხედვითაც ფონდს გადაეცა სახსრები;
1. ზედმიწევნით სწავლობს განმცხადებელთა განზრახვებს/იმპულსებს[footnoteRef:8]; [8:  2  „სახელმწიფო საბინაო ფონდის შესახებ კანონის“ ბოლო რედაქციის მე–15 მუხლის მე–15–მე–16 ქვეპუნქტები  ] 

1. თანამშრომლობს ფონდის საქმიანობასთან დაკავშირებული სამართლებრივი ინსტრუქციების მომზადებაზე;
1. თანამშრომლობს საბინაო სფეროში სახელმწიფო მმართველობის/სახელმწიფო ადმინისტრაციის ცენტრალურ ორგანოებთან, სლოვაკეთის ქალაქებისა და დაბების ასოციაციასთან და სხვა ორგანოებსა და ორგანიზაციებთან;
1. ამზადებს საწყის დოკუმენტებს/საბუთებს ფონდის საბჭოს სხდომისთვის;
1. როგორც მმართველობის ორგანო, თანახმად კანონის მე–18 მუხლისა, გადაწყვეტილებას იღებს სანქციების დაკისრებაში, განმცხადებლის მიერ ფონდის ფინანსების გამოყენებისას ფინანსური დისციპლინის დარღვევისას,  თანახმად ადმინისტრაციული პროცესის საერთო დირექტივისა[footnoteRef:9]; [9:  კანონი # 150/2013 კრ „საბინაო განვითარების სახემწიფო ფონდის შესახებ“ ბოლო რედაქციის მე–15 და მე–16 მუხლები.] 

1. ფონდი ასრულებს შემდეგ ამოცანებს:
2. აფორმებს პეტიციებს და განაცხადებს[footnoteRef:10], [10:  კანონი # 71/1967 ადმინისტრაციული საქმეთწარმოების შესახებ (ადმინისტრაციული კოდექსი) ბოლო რედაქცია.] 

2. უზრუნველყოფს ინფორმაციის ხელმისაწვდომობას, როგორც ვალდებული პირი[footnoteRef:11] [11:  კანონი # 85/1990 კრ. „პეტიციების უფლებაზე“ ბოლო რედაქცია და კანონი # 9/2010 კ.კრ. „საჩივრების“ შესახებ, ბოლო რედაქცია.] 

2. მართავს სახელმწიფოს ქონებას[footnoteRef:12] [12:  კანონი # 278/1993 კ.კრ. „სახელმწიფოს ქონების მართვის შესხებ“ ბოლო რედაქცია.] 

2. საჯარო ეკონომიკურ საქმიანობას[footnoteRef:13]  [როგორც ჩანს  c) და d) პუნქტებში გატარებულია შემდეგი აზრი: „მართავს საჯარო სარგებლობაში/მომსახურებაში არსებულ სახელმწიფოს ქონებას“ - ი.ს.]; [13:  კანონი # 343/2015 კ.კრ. „საჯარო ეკონომიკური საქმიანობის შესახებ“ და მასში შეტანილი შესწორებები და დამატებები, ბოლო მოსმენა/წაკითხვა] 

2. საზოგადოების წინააღმდეგ მიმართული საქმიანობის შეტყობინებას[footnoteRef:14]; [14:  კანონი # 278/1993 კ.კრ. „სახელმწიფოს ქონების მართვის შესხებ“ ბოლო რედაქცია.] 

2. ევროკავშირის ოპერატიული/ოპერაციული პროგრამების სტრქუტურული ფონდებიდან ფინანსური სახსრების მიმწოდებლებთან მიმართებაში;
2. საყოველთაოდ სავალდებულო სამართლებრივი/იურიდიული ინსტრუქციების დადგენას.

მუხლი V
ფონდის საქმიანობის პრინციპები და ორგანიზების პრინციპები
1. ფონდს მართავს და მის საქმიანობაზე პასუხს აგებს სტატუტარული/საწესდებო ორგანო, რომელიც არის ფონდის გენერალური დირექტორი.

1. ფონდის გენერალურ დირექტორს ნიშნავს და თანამდებობიდან გაიწვევს სლოვაკეთის რესპუბლიკის ტრანსპორტისა და ეკონომიკის მინისტრი (შემდგომში მხოლოდ _ „მინისტრი“).

1. ფონდის გენერალური დირექტორი:
2. მართავს ფონდის საქმიანობას,
2. მოქმედებს ფონდის სახელით,
2. წარადგენს ანგარიშს ფონდის ეკონომიკური საქმანობის შესახებ წინა/გასული კალენდარული წლისთვის მიმდინარე წლის თებერვლის ბოლომდე; მინისტრს და ფონდის საბჭოს ან მინისტრის მოთხოვნით - სხვა ვადაშიც,
2. მეორე საფეხურზე, გადაწყვეტილებას იღებს ფონდის შესაბამისი დარგების და წარმონაქმნების მიღებულ გადაწყვეტილებებზე, რომლებიც გაცემულია ადმინისტრაციული განხილვის გარეშე,
2. შეისწავლის/გადახედავს ფონდის შესაბამისი სფეროს/დარგის ან განყოფილების და  სტრუქტურული რგოლის კანონიერი ძალის მქონე გადაწყვეტილებებს, გარდა სააპელაციო საქმეთწარმოებისა, კანონიერი ძალის მქონე გადაწყვეტილებებს, რომელიც მიიღო ფონდის შესაბამისმა განყოფილებამ ან სტრუქტურულმა რგოლმა საქმის წარმოების განახლების შესახებ და ფონდის განყოფილების ან სტრუქტურული რგოლის მიერ კანონიერი ძალის მქონე პროკურორის გასაჩივრების პროცედურას, ამასთან, გადაწყვეტილებას იღებს მის მიერ ჩასმოყალიბებული საგანგებო კომისიის პროექტის/წინადადების საფუძველზე[footnoteRef:15]. [15:  კანონი # 71/1967 კრ.  „ადმინისტრაციული განხილვის (ადმინისტრაციული საქმეთწარმოების) შესახებ  61–ე 65–ე  და 67 მუხლები ბოლო მოსმენით.] 


1. გენერალური დირექტორის არყოფნის პერიოდში მას ცვლის გენერალური დირექტორის მოადგილე იმ უფლებებისა და ვალდებულებების მოცულობით, რომელსაც მას განუსაზღვრავს ფონდის გენერალური დირექტორი.

1. ფონდის გენერალური დირექტორის მოადგილეს ნიშნავს და ათავისუფლებს ფონდის გენერალური დირექტორი.

1. ფონდში მართვის სტრუქტურაში შემდეგი სკალაა/საფეხურებია:
5. გენერალური დირექტორი,
5. სექტორის/დარგის დირექტორი,
5. განყოფილების გამგე.

1. ორგანიზაციული თვალსაზრისით ფონდი იყოფა სექტორებად/სფეროებად და განყოფილებებად.

1. ფონდის გენერალურ დირექტორს შეუძლია მართოს შემდეგი წარმონაქმნები: დამოუკიდებელი სექტორი/სფერო, წარმონაქმნი ან განყოფილება, შესაბამისად/საჭიროების შემთხვევაში ფონდის სხვა ორგანიზაციული წარმონაქმნი.

1. სექტორი/სფერო არის მართვის და გადაწყვეტილებების მიღების საბაზისო საფეხური, არის ფონდის ამოცანების მატარებელი საქმიანობის დადგენილი წრეების მიხედვით. სექტორი/სფერო არის ორგანიზაციული წარმონაქმნი, რომელშიც თავმოყრილია ერთიანი და კომპლექსური სფერო კონცეპტუალური, სექტორული/სპეციალური, მეთოდური, მმართველობითი და მაკონტროლებელი საქმიანობისა.

1. განყოფილება უზრუნველყოფს სექტორის/სფეროს ფარგლებში ლიმიტირებული საქმიანობის წრეს.

1. სექტორს მართავს დირექტორი, ხოლო განყოფილებას _ განყოფილების გამგე.

1. ფონდის სტრუქტურის შინაგან ორგანიზებას, ორგანიზაციული წარმონაქმნების საქმიანობის მასშტაბს, წარმონაქმნების ურთიერთკავშირებს, ფონდის წამყვანი მუშაკების უფლებამოსილებათა მოცულობასა და პასუხისმგებლობას არეგულირებს ფონდის საორგანიზაციო რეგლამენტი.

1. ამოცანების შესრულებისას ფონდი ხელმძღვანელობს სლოვაკეთის რესპუბლიკის კონსტიტუციით, კონსტიტუციური კანონებით, ევროკავშირის სავალდებულო საკანონმდებლო აქტებით და სხვა საყოველთაოდ სავალდებულო სამართლებრივი ინსტრუქციებით, სლოვაკეთის რესპუბლიკის მთავრობის დადგენილებებით, ფონდის წესდებით, ფონდის შიდა სახელმძღვანელო ნორმებით.

1. თავისი ამოცანების  შესრულებისას ფონდი თანამშრომლობს სამინისტროებთან და სახელმწიფო ადმინისტრაციის სხვა ცენტრალურ ორგანოებთან, რომლებთანაც ახდენს ინფორმაციის და საწყისი დოკუმენტების გაცვლას და თათბირობს ღონისძიებების შესახებ, რომლებიც მათ ეხება. ფონდი იყენებს საჯარო ხელისუფლების განზრახვებს/იმპულსებსა და გამოცდილებას, ისევე როგორც საზოგადოების განზრახვებს/იმპულსებს, წოდებრივი/კლასობრივი/კორპორატიული და პროფესიული ორგანიზაციების ცოდნას. კონცეპტუალური მასალის პროექტების/წინადადებების დამუშავებისთვის. ფონდის ამოცანების შესასრულებლად ფონდის გენერალური დირექტორი უფლებამოსილია მოითხოვოს ფონდის სათათბირო ორგანოების, საკოორდინაციო ჯგუფების, კომისიების ან მუშა ჯგუფების შექმნა.



მუხლი VI 
ფონდის ეკონომიკური საქმიანობა/ საქმიანობის მართვა  


1. ფონდი ეკონომიკურ საქმიანობას ეწევა დამტკიცებული ბიუჯეტის თანახმად.

1. ფონდის ბიუჯეტი ფინანსური კავშირებით მიბმულია სამინისტროს ბიუჯეტზე.

1. ფონდის ეკონომიკურ საქმიანობაზე პასუხს აგებს ფონდის დირექტორი.

1. ფონდის სახსრების გამოყენება შეიძლება:
3. სახელმწიფო დახმარებაზე, რომელიც გამოყოფილია სახელმწიფოს დახმარების განხორციელების მიზნით საბინაო ფონდის გაფართოებისა და კეთილმოწყობისთვის,
3. ფონდის საქმიანობასთან დაკავშირებულ ხარჯებზე.

1. ფონდის სახსრების მართვა/ადმინისტრირება ხდება სახელმწიფო  ხაზინის საგანგებო ანგარიშებზე, სტრუქტურაში მათი წყაროების მიხედვით.  ფონდს შეუძლია მიანდოს  ფინანსური ოპერაციების განხორციელება, რომლებიც დაკავშირებულია ფონდის სახსრების გამოყენებასთან, მხოლოდ ბანკს სახელმწიფოს 100%–იანი ქონებრივი მონაწილეობით, რაც განსაზღვრულია სამინისტროს მიერ სლოვაკეთის რესპუბლიკის ფინანსთა სამინისტროსტან შეთანხმების საფუძველზე.  სახელმწიფო  ხაზინა ფონდის ბრძანების საფუძველზე ახორციელებს ფონდის სახსრების გადარიცხვას ამ მინდობილ ბანკში.

მუხლი VII ფონდის საბჭო

1. მინისტრი აფუძნებს ფონდის საბჭოს, როგორც თავის მრჩეველთა ორგანოს ფონდის სახსრების შესაქმნელად და გამოსაყენებლად. 

1. ფონდის საბჭო შედგება 9 წევრისგან, რომელშიც შედიან: სლოვაკეთის ქალაქებისა და დაბების ასოციაციის 1 წარმომადგენელი, მეწარმეთა ორგანიზაციის 1 წარმომადგენელი, 2 წარმომადგენელი საბინაო განვითარების სახელმწიფო ფონდიდან და სლოვაკეთის რესპუბლიკის ტრანსპორტის და მშენებლობის სამინისტროს  5 წარმომადგენელი, რომლებსაც ნიშნავს და უკან გაიწვევს მინისტრი, საკუთარი არჩევანის შესაბამისად. 

1. საბჭოს წევრის თანამდებობა საპატიოა.

1. ფონდის საბჭოს თავმჯდომარე არის სამინისტროს გენერალური მდივანი  ან სამინისტროს სხვა თანამშრომელი, რომელსაც ნიშნავს მინისტრი ამ მუხლის მე–2 პუნქტის თანახმად.

1. ფონდის საბჭოს სახელით მოქმედებს თავმჯდომარე. 

1. ფონდის საბჭოს თავმჯდომარე: 
5. ხელმძღვანელობს ფონდის საბჭოს საქმიანობას, იწვევს და ხელმძღვანელობს მის თათბირებს,
5. მინისტრის წინაშე პასუხისმგებელია ფონდის საქმიანობაზე,
5. ამოწმებს სხდომების ოქმების სისწორეს.

1. ფონდის საბჭოს საქმიანობის ორგანიზების დეტალებს არეგულირებს მისი სათათბირო რეგლამენტი.

1. ფონდის საბჭო თავისი საქმიანობის ფარგლებში:
7.  განიხილავს და ურჩევს/სთავაზობს/წარუდგენს მინისტრს: 
0. კალენდარული წლის ფონდის ბიუჯეტის პროექტს,
0. ფონდის ბიუჯეტის ცვლილების წინადადებას/პროექტს წლის განმავლობაში, გარდა მინისტრის გადაწყვეტილებისა ამ საკითხზე,
0. ფონდის წლიურi ბალანსის პროექტს (closing account),
0. ფონდის წლიურ ანგარიშს.

7. ახორციელებს მაკონტროლებელ საქმიანობას, ფონდის საბჭოს სხდომების მეშვეობით, ფონდის საჯარო სახსრების მენეჯმენტისას (ეკონომიკური საქმიანობისას), თანახმად ფონდის დამტკიცებული ბიუჯეტისა; სთავაზობს ღონისძიებებს აღმოჩენილი ხარვეზების აღმოსაფხვრელად მენეჯმენტში (ეკონომიკურ საქმიანობაში) ფონდის საქმიანობისას  და წარუდგენს მას მინისტრს დასამტკიცებლად; მაკონტროლებელი ორგანოების საქმიანობა, რომელიც დარეგულირებულია საგანგებო ინსტრუქციებით, ამით არ ზიანდება,
7. ახდენს მინისტრის ინფორმირებას ფონდის მენეჯმენტის(ეკონომიკური საქმიანობის) და საქმიანობის შესახებ,
7. სთავაზობს ღონისძიებებს ფონდის საქმიანობის გასაუმჯობესებლად. 

1. ფონდის საბჭოს სხდომას იწვევს მისი თავმჯდომარე, საჭიროების მიხედვით, ჩვეულებრივ სამ თვეში/კვარტალში ერთხელ. ფონდის საბჭოს თავმჯდომარე ვალდებულია მოიწვიოს ფონდის საბჭო ყოველთვის, როდესაც ამას მოითხოვს მინისტრი, ან წერილობით მისი წევრების ნახევარზე მეტი ან ფონდის გენერალური დირექტორი. 

1.  საბჭოს წევრის თანამდებობრივ საქმიანობასთან დაკავშირებულ ხარჯებს ანაზღაურებს გადამცემი ორგანო.


მუხლი VłII გაუქმების დებულება

უქმდება ფონდის წესდება დათარირებული 01. 11. 2017 მთელი მოცულობით. 


მუხლი IX მოქმედების ვადა

წინამდებარე წესდება ძალაში შედის და ამოქმედდება მინისტრის მიერ მისი დამტკიცების დღეს. 
(არპად ერსეკი, მინისტრი)

